
Nd. 173. Frumvarp til laga
um heimild fyrir ríkisstjórnina til að selja spildu úr landi Englands
reykjadalshreppi.

Lundar-

Flm.: Pétur Ottesen.

1. gr.
Ríkisstjórninni er heimilt að selja eiganda og ábúanda jarðarinnar Gilstreymis

í Lundarreykjadal. eftir mati dómkvaddra manna, spildu úr landi kirkjujarðar-
innar Englands Lundarreykjadalshreppí, svo nefndan Þorbjarnarblett, allt að
;) ha að stærð.

2. gr.
Lög þessi öðlast þegar gildi.

Greinargerð.

Frumvarp þetta er flutt að beiðni eiganda og ábúanda Gilstreymis í Lundar-
reykjadal, Hannesar Torfasonar. Gilstreymi er fremsti bærinn í Lundarreykjadal
sunnan Tunguár. Jörð þessi er vel hýst, og er þegar búið að taka til ræktunar allt
það land nærri bænum, sem tiltækt er til þeirra hluta. En það er nauðsynlegt fyrir
byggð á þessari jörð, að hægt sé að auka hið ræktaða land, þvi að engjar liggja á
fjalli uppi mjög fjarri, og er því, eins og nú er högum háttað, ókleift að kalla að
afla heyja á þeim. En svo hagar til, að á landamerkjum milli Englands og Gil-
streymis er í Englands landi spilda, sem er með nokkurri þurrkun vel fallin til
ræktunar, en þessi landspilda er örskammt frá Gilstreymi, því að merkin eru
skammt fyrir utan túnið. Vegalendin frá landamerkjum og út að Englandi er aftur
á móti um 3Yz km. Þannig hagar til um landspildu þá, sem hér um ræðir. Ábúandi
Englands og umráðamaður jarðarinnar, hreppstjórinn í Lundarreykjadalshreppi,
eru því samþykkir fyrir sitt leyti, að eigandi og ábúandi Gilstreymis fái keypta
landspildu þessa. Prófasturinn i Borgarfjarðarprófastsdæmi hefur einnig tjáð sig
samþykkan sölunni.

Álit þessara aðila er prentað sem fylgiskjal með frv.

Fylgiskjal.

Út af beiðni Hannesar Torfasonar, bónda í Gilstreymi, um að fá keyptan blett
til ræktunar úr landi kirkjujarðarinnar Englands hér í hreppi vil ég sem umboðs-
maður kirkjujarðarinnar taka fram eftirfarandi: .

Hinn umbeðni blettur, sem í daglegu tali er kallaður Þorbjarnarblettur, liggur
miklu nær bænum Gilstreymi en Englandi, og þar sem ræktunar skilyrði eru góð
og nærtæk hið næsta Englandsbænum, en Gilstreymisbóndann skortir tilfinnan-
lega ræktunarland á býli sínu, sýnist mér einsýnt að leggja til, að beiðni þessari
verði sinnt og ríkið selji Hannesi allt að 5 ha af landi Englands, þar sem lönd jarð-
anna liggja saman. Ekki er sjáanlegt, að "Þorbjarnarblettur" verði ræktað ur af
Englandsbóndanum á næstunni, og mundi þessi sala hafa það í för með sér, að
landið verður ræktað, og er það til hagsbóta fyrir bónda, sem býr á túnlítilli og
útslægnalausri jörð.

Hér undir rita sem samþykkjandi beiðni þessa bæði ábúandi og umboðsmaður
kirkjujarðarinnar Englands í Lundarreykjadalshreppi.

Skálpastöðum, 6. okt. 1946.

Þorsteinn Guðmundsson,
hreppstj . Lundarreykjadalshrepps.

Halldór Magnússon,
ábúandi á Englandi.

Er samþykkur því, að ábúanda Gilstreymis í Lundarreykjadal verði seld I)
hektara spilda tíl ræktunar úr kirkjujörðinni Englandi.

Prófastur Borgarfjarðarprófastsdæmis.


